Nafarroako Parlamentuko Mahaiak, 2009ko irailaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, Estellerriko eremu ureztagarriaren proiektuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko irailaren 28an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun diezaion:

2009ko martxoaren 5ean, Landa Garapeneko eta Ingurumeneko kontseilariak agerraldia egin zuen, Nafarroa Bai parlamentu-taldeak eskatuta, Lizarraldean eremu ureztagarri bat sortzeko proiektuari buruz informatzeko.

Landa Garapeneko eta Ingurumeneko kontseilariak agerraldian esan zuen 2010eko lehen seihilekoan eremu ureztagarria modu zehatzagoan identifikatuta egonen denez, lursailen eta jabeen araberako identifikazio bat eginen dela eta Lizarraldeako eremu ureztagarria egiteko proiektuak ukitutako nekazariei kontsultatuko zaiela.

Azken egun hauetan ikusi dugunez, Arartekoak, Francisco Javier Enériz jaunak, Nafarroako Gobernuari eskatu dio eremu ureztagarriaren onespena zehaztu eta nekazarien jarrera ezagutzera eman dadin.

Hori dela-eta, foru parlamentari honek hauxe jakin nahi du:

1. Nafarroako Gobernuak pentsatu al du zein izanen den formularik egokiena ziurtasunez ezagutzeko Lizarraldeako eremu ureztagarri berriak ukitutako jabeek oro har duten iritzia eta jarrera?

2. Nafarroako Gobernuak noiz eginen du kontsulta hori?

3. Nafarroako Gobernuak herriz-herriz eta egun berean galde eginen die Lizarraldeako eremu ureztagarri berriak ukitutako jabeei?

4. Kontsultaren emaitza Lizarraldeako eremu ureztagarri berriaren aurkakoa balitz, Nafarroako Gobernua prest al dago emaitza hori onartzeko?

5. 2009ko martxoaren 5ean, Nafarroa Bai parlamentu-taldeak eskatuta, Landa Garapeneko eta Ingurumeneko kontseilariak Parlamentuan agerraldian egin zuenetik, egin al da lurzati-trukerik? Halakorik egin bada, horien kopiak eskuratu nahiko nituzke.

Iruñean, 2009ko irailaren 18an

Foru parlamentaria: Aitor Etxarri Pellejero

